
FARG‘ONA XUDUDIDA O‘SADIGAN TARAXACUM OFFICINALE WIGG. S.L. O‘SIMLIGI 

TARKIBIDA FENOL BIRIKMALARI VA BIOELEMENTLAR MIQDORINI O‘RGANISH 
 

ИЗУЧЕНИЕ КОЛИЧЕСТВА ФЕНОЛЬНЫХ СОЕДИНЕНИЙ И БИОЭЛЕМЕНТОВ В 
СОСТАВЕ TARAXACUM OFFICINALE WIGG. S.L., ПРОИЗРАСТАЮЩЕГО НА ТЕРРИТОРИИ 

ФЕРГАНЫ 
 

STUDY OF THE QUANTITY OF PHENOLIC COMPOUNDS AND BIOELEMENTS IN THE 
COMPOSITION OF TARAXACUM OFFICINALE WIGG. S.L., GROWING IN THE TERRITORY 

OF FERGANA 

P.K.Turdalieva,  S.M.Qosimova F arg‘ona xududi da o‘sadigan Tar ax acum officinale W igg. s.L. o‘si mlig i tar ki bida fenol biri kmal ari va  bi oelementlar miqdorini o‘rganish 

Annotatsiya 
Ilk bor Janubiy Farg‘onada o‘sadigan Taraxacum officinale Wigg. s.L., o‘simligining yer-ustki qismi tarkibida 

VEJX va instrumental neytron aktivatsion tahlili yordamida 6 ta flavonoid va 38 ta makro -va mikroelementlarning 
miqdoriy tarkibi o‘rganildi. Momaqaymoq tarkibida digidrokversetin (25,2 mg/g), makro- va mikroelementlar Na (920 
mg/kg), Ca (38700 mg/kg), Fe (2970 mg/kg), Mn (94,5 mg/kg) i Cu (15 mg/kg) Cu miqdori ko‘proq to‘planishi aniqlandi. 
Tarkibidagi zaharli elementlarning miqdori ruxsat etilgan maksimal mey’yordan oshmaydi. 

Аннотация 
Впервые методом ВЭЖХ и инструментального нейтронно-активационного анализа был изучен 

количественный состав 6 флавоноидов и 38 макро- и микроэлементов в надземной части Taraxacum officinale 
Wigg. s.L., произрастающего на территории Ферганы. Установлено, что в составе одуванчика 
лекарственного преобладает дигидрокверцетин (25,2 мг/г), а также макро- и микроэлементы Na (920 мг/кг), 
Ca (38700 мг/кг), Fe (2970 мг/кг), Mn (94,5 мг/кг) и Cu (15 мг/кг). Количество токсичных элементов в составе 
растения не превышает предельно допустимой концентрации. 

Abstract 
For the first time, using the HPLC method and instrumental neutron activation analysis, the quantitative 

composition of 6 flavonoids and 38 macro- and microelements in the above-ground parts of Taraxacum officinale Wigg. 
s.L., growing in the territory of Fergana, was studied. It was established that dihydroquercetin (25.2 mg/g) predominates 
in the composition of Taraxacum officinale Wigg. s.L., along with macro- and microelements such as Na (920 mg/kg), Ca 
(38700 mg/kg), Fe (2970 mg/kg), Mn (94.5 mg/kg), and Cu (15 mg/kg). The amount of toxic elements in the plant does 
not exceed the maximum permissible concentration. 

 
Kalit so‘zlar: flavonoidlar, VEJX, bioelementlar, instrumental neytron-aktivatsion tahlil, Taraxacum officinale 

Wigg. s.L. 
Ключевые слова: флавоноиды, ВЭЖХ, биоэлементы, инструментальный нейтронно-активационный 

анализ, Taraxacum officinale Wigg. s.L. 
Key words: flavonoids, HPLC, bioelements, instrumental neutron activation analysis, Taraxacum officinale 

Wigg. s.L. 

 
KIRISH 

Ma’lumki, dorivor o‘simliklar o‘z hayotiy faoliyatida inson organizmi uchun zarur bo‘lgan juda 
ko‘p miqdordagi biologik faol moddalarni faol ravishda saqlaydi [1]. Bunday o‘simlik turlaridan 
dorivor momoqaymoqni qayd etishimiz mumkin. 

ADABIYOTLAR TAXLILI VА METODOLOGIYА 
Taraxacum officinale Wigg.s.L. (momoqaymoq) - eng keng tarqalgan o‘simliklardan biri 

hisoblanadi. Bargi va to‘pgullari tarkibida taraksantin, flavoksantin, lyutein, triterpen spirtlari, 
arnidiol , faradiol, C, A, B2, E, PP vitamilari, xolin, saponinlar, qatronlar, marganes tuzlari , temir, 
kalsiy, fosfor tuzlari, 5% gaha oqsil mavjud [2]. Momoqaymoq ildizida triterpen birikmalar: 
taraksasterol, taakserol, psevdotaraksterol, β-amirin; sterinlar: β-sitosterin, stigmasterin, traksol; 
uglevodlar: 40% gacha inulin; palmitin, linol, olein, serotin kislotalarining glitseridlarini o‘z ichiga 
olgan yog‘ moyi; kauchuk, oqsillar va boshqalar aniqlangan. Gul savatlari va barglarida taraksantin, 
flavoksantin aniqlangan [3]. 

Yuqoridagi adabiyotlar tahlilidan ko‘rinib turibdiki, Janubiy Farg‘ona hududida o‘suvchi 
Taraxacum officinale Wigg.s.L. ning kimyoviy tarkibi deyarli o‘rganilmagan. 

Shunga ko‘ra, Tadqiqotning maqsadi Janubiy Farg‘ona hududida o‘suvchi Taraxacum 
officinale Wigg.s.L. tarkibidagi flavonoidlar hamda makro- va mikroelementlarning miqdoriy tarkibini 
aniqlashdan iborat. 

O‘simlik tarkibidagi flavonoidlar va makro-mikroelementlar miqdorini o‘rganish uchun avgust 
oyida Janubiy Farg‘ona hududida o‘simlik namunalari  yig‘ib olindi. 

Namuna tarkibidagi flovonoidlarni suyuqlik xromatografiyasi usuli yordamida aniqlandi [4]. 
Xromotografiya sharoitlari: 
-Xromotograf Agilent-1200 (avtodozator bilan jihiozlangan) 
-Kolonka Exlipse XDB C 18, 5 mkm, 4,6 x250mm 
-Diod matritsali detektor (DАD), 254 nm, 272 nm, 276 nm identifikatsiya qilindi. 
-Oqim tezligi 0,8 ml/min. 
- Elyuent: fosfatli bufer va atsetonitril. 
Xromotografga dastlab, ishchi standart eritma, keyinchalik tayyorlangan ishchi eritma 

kiritildi.  
O‘simlik tarkibidagi makro- va mikroelementlar miqdori O‘zbekiston Respublikasi Fanlar 

akademiyasi Yadro fizikasi institutining ilmiy laboratoriyasida instrumental neytron-aktivatsion usuli 
yordamida o‘rganildi [5]. Olingan ma'lumotlarni statistik va matematik qayta ishlash kompyuterda 
ma'lumotlarni qayta ishlash usullari: Microsoft Excel paketi va ko‘p regressiya usuli yordamida 
amalga oshirildi [6]. 

NATIJALAR VA MUHOKAMA 
Quyida, 1-rasmda tadqiq qilinayotgan o‘simlikning er ustki qismi tarkibidagi flavonoidlar 

xromatogrammasi keltirilgan. 

Rasm 1. Taraxacum officinale Wigg. s.L. er ustki qismi tarkibidagi flavonoidlar 

xromatogrammasi. 
Olingan natijalarga ko‘ra, ya’ni 1-rasmda keltirilgan xromatogrammadan ko‘rinib turibdiki, 

o‘simlikning er ustki qismida rutin, kversetin, digidrokversetin, lyuteolin, rozavin va salidrozid kabi 
flavonoidlar mavjudligi va ularning miqdori aniqlandi. 

1-jadval va 2-rasmda o‘rganilayotgan o‘simlikning er ustki qismi tarkibidagi flavonoidlarning 
miqdoriy tarkibi bo‘yicha ma’lumotlar, shuningdek, qiyosiy tahlil keltirilgan. 

1-jadval 
Janubiy Farg‘ona xududida o‘suvchi Taraxacum officinale Wigg. s.L. er ustki qismi 

tarkibidagi flavonoidlarning miqdori 
 

flavonoidlar konsentratsiyasi (mg/g) 
Rutin 11,3 

Kversеtin 4,65 
Digidrokversetin 25,2 

Lyuteolin 5,64 
Rozavin 1,23 

Salidrozid 11,6 
Flavonoidlar (umumiy) 59,62 

 
1-rasm va 1-jadvaldan ko‘rinib turibdiki, Taraxacum officinale Wigg. s.L. o‘simligining yer 

ustki qismi tarkibida digidrokversetin 25,2 mg/g miqdorda boshqa flavonoidlarga nisbatan ko‘proq 
to‘planadi va barcha flavonoidlar yig‘indisining 42,27% ni tashkil qiladi. 

O‘rganilgan o‘simlik tarkibidagi flavonoidlarning miqdoriy tarkibi bo‘yicha quyidagi qiyosiy 
tahlil natijalari to‘planish tartibini ko‘rsatadi: digidrokversetin > salidrozid > rutin > lyuteolin > 
kversetin > rozavin. 

Ma’lumki, flavonoidlar oziq-ovqat bilan tushganda inson organizmida fermentlar ishini 
faollashtiradi, shuningdek, antioksidant ta’sirga ega [7,8]. Masalan, digidrokversetin kversetin 
guruhiga kiradi va tabiiy antioksidant flavonoid hisoblanadi [9]. 

Shunday qilib, biz o‘rganayotgan Taraxacum officinale Wigg. s.L. antioksidant xususiyatga 
ega bo‘lib, kapillyarlarni mustahkamlovchi ta’siri bilan bog‘liq yallig‘lanishga qarshi ta’sir qilishi 
mumkin.  

Shuni ta’kidlash kerakki, har bir insonning normal hayot faoliyati uchun zarur bo‘lgan 
metallarga quyidagi o‘nta metall "hayot metallari" kiradi: Na, K, Ca, Mg, Fe, Co, Mn, Zn, Cu, Mo 
[10]. Shuning uchun, tadqiqot davomida Taraxacum officinale Wigg. s.L. tarkibidagi elementlar 
miqdori aniqlandi.  

Quyida, o‘rganilayotgan dorivor o‘simlik tarkibidagi elementlarning miqdoriy tahlili natijalari 
keltirilgan (2-4-rasm, 2-jadval). 

 

 
 

Rasm 2.  Taraxacum officinale Wigg. s.L. er-ustki qismi tarkibidagi makroelementlar 
miqdori. 

 
 

Rasm 3.  Taraxacum officinale Wigg. s.L. er-ustki qismi tarkibidagi mikroelementlar 
miqdori. 

Rasm 4.  Taraxacum officinale Wigg. s.L. er-ustki qismi tarkibidagi mikroelementlar 
miqdori 

2-jadval 
 

Taraxacum officinale Wigg. s.L. er ustki qismi tarkibidagi ultramikroelementlar 
miqdori (mg/kg) 

 

element Nd Sm Eu Tb Yb Lu Hf Ag 

miqdori 0,1 0,026 0,020 0,001 0,014 0,01 0,05 0.01 
element Ta Au Hg Th U Sc Ta Tm 
miqdori 0,005 0.0023 0,001 0,092 0,11 0.076 0,005 0,006 

 
2-4 - rasmlar va 2-jadvaldan ko‘rinib turibdiki, Taraxacum officinale Wigg. o‘simligi tarkibida 

Na, Ca va Fe kabi makroelementlar (920 mg/kg, 38700 mg/kg, 2970 mg/kg), shuningdek Mn va Cu 
kabi mikroelementlar (94,5 mg/kg, 15 mg/kg) boshqa elementlarga nisbatan ko‘proq to‘planadi.  

Tadqiq qilinayotgan o‘simlik tarkibidagi toksikant elementlar miqdori O‘zbekiston SanPiN 
tomonidan ruxsat etilgan meyyordan oshmaydi, shuning uchun Taraxacum officinale Wigg. 
o‘simligi kasalliklarni davolash va oldini olishda qo‘llanilishi mumkin. 

Shunday qilib, tadqiqot natijalariga ko‘ra, Taraxacum officinale Wigg. s.L. Na, Ca, Fe, Mn va 
Cu kabi elementlarni o‘zida yuqori miqdorda to‘playdi, shu sababli, dorivor moychechakni 
kamqonlik va virusli kasalliklarni davolashda, hamda oldini olishda dorivor vosita sifatida qo‘llash 
istiqbollidir. 

XULOSA 
1. Janubiy Farg‘ona hududida o‘suvchi Taraxacum officinale Wigg. yer ustki qismi tarkibida 

6 ta flavonoid (rutin, kversetin, digidrokversetin, lyuteolin, rozavin va salidrozid) miqdori ilk bor 
o‘rganildi va o‘simlik tarkibida digidrokversetin 25,2 mg/g miqdorda qolgan flavonoidlarga nisbatan 
ko‘proq to‘plashi aniqlandi. 

2. Flavonoidlar miqdori bo‘yicha qiyosiy tahlil natijalariga ko‘ra, Taraxacum officinale Wigg. 
s.L. tarkibida flavonoidlar quyidagi tartibda to‘planishi aniqlandi: digidrokversetin > salidrozid > rutin 
> lyuteolin > kversetin > rozavin. 

3. O‘simlikning yer ustki qismi tarkibida digidrokversetin flavonoidi hamda Na, Ca, Fe, Mn 
va Cu kabi bioelementlarning ko‘p miqdorda mavjudligi Taraxacum officinale Wigg. s.L. ning 
yallig‘lanishga qarshi ta’sirga ega ekanligini tasdiqlaydi va bu ta’sir uning antioksidant xususiyatga 
ega ekanligi va kamqonlik, shuningdek virusli kasalliklarni davolashda hamda oldini olishda 
ishlatish istiqbollidir. 

